
VIRWUERT
2022 war dat drëtt Joer, dat zu engem groussen Deel vun der Pandemie beaflosst 
war, och wann erëm méi Entspanung an Normalitéit méiglech war. Virun allem wa
ren erëm méi perséinlech Kontakter an Austauscher méiglech. Dofir hu mir eis awer 
mam Krich an der Ukrain, mat enger Energiekris an engem wirtschaftlech kompli
zéierten Ëmfeld, neien Erausfuerderunge misse stellen. 

Dës Erausfuerderungen hu mer ugeholl, mam Zil d’Liewensqualitéit vun de Mënsche 
mat Demenz an hirem sozialen Ëmfeld ze verbesseren. De gréisste Projet un deem 
2022 geschafft ginn ass, waren d’Vergréisserungsaarbechten am Wunn a Fleege
heem „Beim Goldknapp“. Dëse Projet ass, duerch eng gutt Zesummenaarbecht vun 
alle Bedeelegten, gutt virukomm esou, dass viraussichtlech déi éischt Bewunner am 
Juli 2023 kënnen anzéien. 

2022 huet sech den Alldag an de Servicer a Strukture vun der ala méi a méi normali
séiert, an dat souwuel bei de betraffene Mënsche wéi bei de Mataarbechter. Wann 
och d’Maskeflicht de Mataarbechter d’Kommunikatioun weiderhin erschwéiert huet, 
konnt ee sech tëschemënschlech erëm méi no u säi Géigeniwwer eruntaaschten. 
Dëst huet een och no der Vakanz am September, am Kader vum WeltAlzheimerdag, 
um traditionelle Memory Walk gesinn. Dësen huet erëm op der Place Clairefontaine 
stattfonnt an et war eigentlech alles „bal normal“.  

Weider huet d’ala 2022 de Service vun de Ressources Humaines ausgebaut an och nei 
organiséiert, fir esou den Erausfuerderunge vun enger moderner Personal gestioun 
gerecht ze ginn. An engem Secteur wou et scho säit Joren e Manktem u qualifizéier
tem Personal gëtt, ass et besonnesch wichteg de Mataarbechter beschtens ze enca
dréieren an och qualitativ héichwäerteg Formatiounen unzebidden. 

Op dëser Plaz wëlle mir all de Persounen aus dem Verwaltungsrot, dem ëffentleche 
Liewen, der Politik, den Administratiounen, de Kolleegen aus dem Fleegesecteur an 
de Mataarbechter vun der ala vu ganzem Häerz Merci soen fir hiren Asaz an hiert En
gagement. Zesumme wäerte mir och an Zukunft eist Bescht gi fir d’Liewensqualitéit 
vun de Mënsche mat Demenz an hirem sozialen Ëmfeld ze verbesseren.

Fir d’Direktioun Fir de Verwaltungsrot

Lydie Diederich & Denis Mancini 
Directoire ala

Dr. Carine Federspiel
Presidentin ala

Verwaltungsrot 
(CAD)
No der Generalversammlung vum 15. Juni 2022 setzt sech de „Conseil d’administration” (CAD) 
wéi follgend zesummen:

Presidentin:   Madame Dr. Carine Federspiel

Vizepresident:   Här Marc Schaefer

Generalsekretär:  Här Dr. Jean Jacquemart 

Tresorier:   Här Jules Geisen

Memberen:   Här Daniel Baulisch
    Madame Chantal De Mesmaeker      
    Madame Mireille Elsen
    Här René Friederici
    Här Robert Héros
    Här JeanPaul Schaaf
    Madame Josée Thill
    Madame Gaby Weiler

Éierepresidenten:  Här Paul Diederich 
    Här Jeannot Krecké

2022 ass de Verwaltungsrot 4 Mol zesummekomm.

Vu lénks no riets: Här Jean-Paul Schaaf, Här Robert Héros, Madame Josée Thill, Madame Mireille Elsen, Här Jules Geisen, Madame Dr. Carine 
Federspiel, Här Daniel Baulisch, Här René Friederici, Här Dr. Jean Jacquemart. Feelen op der Foto: Här Marc Schaefer, Madame Chantal De 
Mesmaeker, Madame Gaby Weiler

Exekutivbüro 
(BEX)
De BEX ass zoustänneg fir d’Ëmsetzen an d’Iwwerwaache vu verschiddenen institutionelle Pro
jeten. De BEX vertrëtt d’ala och no baussen a gëtt beoptraagt mat bestëmmten Aufgaben fir d’Vir 
an d’Nobereedung vun de Sëtzunge vum Verwaltungsrot.

Kompositioun vum BEX

Madame Dr. Carine Federspiel, Presidentin vun der ala
Här Marc Schaefer, Vizepresident vun der ala
Här Dr. Jean Jacquemart, Generalsekretär vun der ala
Här Jules Geisen, Tresorier vun der ala
Här René Friederici, Member vum Verwaltungsrot
Madame Lydie Diederich, Member vum Directoire vun der ala
Här Denis Mancini, Member vum Directoire vun der ala

Direktiounsassistenz, Invitatioun fir d’Protokollféierung

Haaptaufgabe vum BEX am Joer 2022

• Budgetskontroll
• Personalwirtschaftskontroll
• Gestioun vu Projeten

2022 gouf de BEX 4 Mol zu Dummeldeng an der Administratioun zesummegeruff.

Vu lénks no riets: Här Denis Mancini, Madame Lydie Diederich, Här Dr. Jean Jacquemart, Här Jules Geisen, Madame Dr. Carine Federspiel, Här 
René Friederici. Feelt op der Foto: Här Marc Schaefer

Identitéitskaart 2022

Personal

• 333 Persounen

  

Ëmsaz

• 25,54 Milliounen Euro, déi sech wéi follgend opdeelen:
       Foyeren 17,53  %
       Wunn a Fleegeheem 72,78 %   
       ala plus 8,63  %
       Aner 1,06  %
• 74,51  % vum Ëmsaz komme vun de Prestatioune vun der Assurance dépendance
• 18,09  % vum Accueil gérontologique (Deel, dee vun eise Clientë bezuelt gëtt)
• 6,86  % vun der Assurance maladie
• 0,54  % aner

  

Chargen: 
D’Masse salariale representéiert 66,42  % vun eisen totale Chargen 
(ausserhalb vun de finanzielle Chargen, vun den exceptionelle Chargen an 
den Amortissementer)

Prêten: 6,50 Milliounen Euro

Reserven: 10,13 Milliounen Euro

  

Aktivitéiten

• Berodungsdéngscht
• ala plus, Hëllefs a Fleegedéngscht doheem
 Am Norden: Ierpeldeng un der Sauer
 Am Zentrum: Bouneweg
 Am Süden: Bieles
 Am Osten: Munneref
• 6 Dagesfoyeren (84 Plazen) 
 Am Norden: Dol
 Am Zentrum: Dummeldeng a Bouneweg
 Am Süden: EschUelzecht, Rëmeleng an Diddeleng
• 1 Wunn a Fleegeheem (117 Better) zu IerpeldengSauer

Ambulant Strukturen a Servicer
D’ambulant Strukture vun der ala sinn e wichtegt Element an der Begleedung vun de Betraffenen 
an hire Familljememberen. Zu den ambulante Strukture gehéieren déi 6 Dagesfoyere vun der ala 
(Bouneweg, Diddeleng, Dol, Dummeldeng, EschUelzecht, Rëmeleng) an ala plus, den Hëllefs a 
Fleegedéngscht doheem.

PRÄSENZEN DAGESFOYEREN 2022

PROGRESSIOUN VUN ALA PLUS

Clientë vun ala plus:

2019: 104 Leit
2020: 105 Leit
2021: 112 Leit
2022: 125 Leit

55,75

60,33
64,5

61,83

2019

2020

2021

2022

Moyenne vun de Clienten am Joer

Total Präsenzen: 14.777
2022 hunn d’Dagesfoyere vun der ala insgesamt 156 Mënsche mat enger Demenz an hiert 
soziaalt Ëmfeld begleet. Dovu ware 85 Fraen an 71 Männer. 

2.156,00

2.843,50

1.818,00

2.887,50

2.984,00

2.088,00

Bouneweg

Dummeldeng

Dol

Diddeleng

Esch

Rëmeleng

DUERCHSCHNËTTSALTER AMBULANT SERVICER 2022

Den Duerchschnëttsalter louch bei 79,08 Joer. 

Déi jéngst Persoun hat 57 Joer an déi eelst 97 Joer. 

Den Altersduerchschnëtt bei de Frae louch bei 74,42 Joer.

Den Altersduerchschnëtt bei de Männer louch bei 77,75 Joer.

Wunn- a Fleegeheem „Beim Goldknapp”

D’Wunn a Fleegeheem zu Ierpeldeng un der Sauer ass agedeelt an 10 Wunnberäicher an deenen 
Eenzelzëmmere (an een Duebelzëmmer) fir 9, 11 oder 12 Persounen zur Verfügung stinn. Insge
samt kënnen déi 117 Bewunner an enger familiärer Atmosphär wunnen. 

DUERCHSCHNËTTSALTER
2022 louch den Duerchschnëttsalter vun de Bewunner bei 81,50 Joer. Den Duerchschnëttsalter 
vun de Fraen huet 82,50 Joer bedroen a bei de Männer louch e bei 78 Joer. Dee jéngste Bewunner 
war eng Fra vu 61 Joer an deen eelste Bewunner eng Fra vu 96 Joer.

FINANZÉIERUNG
Evolutioun vum monatlechen Hotelleriepräis.

ADMISSIOUNEN
2022 huet d’Wunn a Fleegeheem 50 nei Bewunner opgeholl, dovunner 35 Fraen a 15 Männer.

BELEEUNGSGRAD
Am Joer 2022 louch déi monatlech Beleeung vun den Zëmmere bei 99,14 %.

WAARDELËSCHT
Am Joer 2022 waren duerchschnëttlech 135 Persounen op der Waardelëscht agedroen.
Insgesamt goufen 151 nei Demanden agereecht, dorënner 79 Fraen an 72 Männer.

2816,17

2886,57

2971,99
Januar-Mäerz

Abrëll-September

Oktober-Dezember

PROJETEN

VERGRÉISSERUNG VUM WUNN- A FLEEGEHEEM 

Fläisseg gouf am Joer 2022 un eiser Vergréisserung geschafft. Am Ganze ginn 3.322,82 m2 netto 
bäigebaut, brutto sinn et 3.878,80 m2. Dräi nei Wunnunitéiten  "Am Weessefeld", "Beim Kiischte
bam" a "Bei den Tulpen"  mat jeeweils 12 Zëmmer vu 24 m2, mat engem private Buedzëmmer vu 
5 m2, goufen op dräi Stäck opgedeelt an all Unitéit huet hir eege Kichen, Salle à manger vun 73 
m2 an e Living vun 100 m2. Am Gebai gëtt et och nach en therapeutescht Buedzëmmer vun 23 m2. 

MULTIFONCTIOUNSSALL

De fréiere Raum vun der Epicerie am Wunn a Fleegeheem ass ëmgebaut ginn a gëtt elo als Multi
fonctiounssall gebraucht. Dat heescht e gëtt gebraucht fir Reunioune, Formatioune, Festlech
keete, Feiere mat de Bewunner an hire Famillen, mee awer och fir eng ganz Rei aner Aktivitéiten. 
Hei ass z. B. och den Airtramp installéiert, deen awer ëmmer erëm montéiert an demontéiert gëtt. 
Am Ganzen huet de Sall 100 m2 a bis zu 60 Sëtzplazen. 

Ënnerstëtzungsservicer
D’Ënnerstëtzungsservicer déi sech souwuel un déi betraffe Mënsche wéi och un hiert soziaalt Ëm
feld riichte sinn e wichtege Bausteen am Konzept vun der ala. D’Besoine verännere sech am Verlaf 
vun der Demenz a jee no Situatioun an där déi Betraffe sech befannen, kann een dann op déi een
zel Servicer zeréckgräifen. Dës Servicer gi mat der finanzieller Ënnerstëtzung vum Ministère de la 
Famille, de l’Intégration et à la Grande Région ugebueden.

HELPLINE 24/24

Oft fält et de Betraffenen an hire Familljememberen net liicht Berodung an Ënnerstëtzung ze 
froen. D’Helpline vun der ala kënne si spontan notzen, wat hëlleft dës Barrière ze iwwerwannen. 
Eisen Noutfalltelefon ass all Dag, 24 Stonnen op 24, erreechbar. An Noutfallsituatioune ginn eis 
Mataarbechter kompetent a praktesch Rotschléi an offréieren emotionalen a psychologesche 
Bäistand.

COURS FIR BETRAFFE FAMILLJEN

An dësem Cours kënnen d’Familljememberen oder d’Leit aus dem sozialen Ëmfeld Informa tioune 
kréien iwwer d’Demenz. D’Demenzforme gi beschriwwen an den Ëmgang mat der erkrankter Per
soun gëtt thematiséiert. En direkten Austausch an d’Kommunikatioun mat anere betraffene Per
sounen hëlleft den Alldag ze meeschteren. 

ËNNERSTËTZTE SELBSTHËLLEFGRUPP
FIR MËNSCHE MAT ENGER DEMENZ AM UFANKSSTADIUM 

Zënter 2017 treffe sech Mënsche mat enger Demenz am Ufanksstadium eemol am Mount an en
gem geschützte Kader. Am Vierdergrond steet, dass si mat Gläichbetraffenen hir Problematiken a 
Bewältegungsméiglechkeeten diskutéiere kënnen a gläichzäiteg iwwer hir Ängschten, hir Trauer 
an hiert Gefill vun Hëlleflosegkeet schwätze kënnen. Eent vun den Haaptziler ass et d’Autonomie 
an d’Selbstbestëmmung vun de Mënsche mat Demenz ze stäerken. D’Selbsthëllefgrupp gëtt be
gleet vum psychologeschen Déngscht vun der ala. 

FAMILLJEKREES

De Familljekrees ass e Gespréichsgrupp fir d’Familljememberen an d’soziaalt Ëmfeld vu Mënsche 
mat Demenz. Wat proposéiert de Familljekrees? En Austausch mat Mënschen an enger änlecher 
Situatioun, nei Weeër am Ëmgang mat de Betraffenen an nei Méiglechkeete vun der Bewältegung. 
D’Gruppe gi begleet vum psychologeschen Déngscht vun der ala. 

EDUKATION DEMENZ®

„EduKation demenz®” ass d'Ofkierzung fir „Entlastung durch Förderung der Kommunikation bei 
Demenz”. Esou heescht de Schoulungsprogramm fir Familljemembere vu Mënsche mat Demenz, 
dee vun der Mme Prof. Dr. Sabine Engel 2006 entwéckelt gouf. „EduKation demenz®” ass déi 
eenzeg wëssenschaftlech evaluéiert Schoulung fir Familljememberen an Däitschland an am 
däitschsproochegen Ausland.

Cours fir betraffe Familljen:  8 Familljememberen an der Moyenne

Helpline:     650 Uriff am Ganzen

Familljekrees:    5 Familljememberen an der Moyenne

Selbsthëllefgrupp:   2 Leit an der Moyenne

EduKation demenz®:   5 Familljememberen

Personalwiesen

Lëtzebuergesch Däitsch Portugisesch Belsch AnerFranséisch

UNZUEL MATAARBECHTER PRO NATIONALITÉIT

267 66

UNZUEL FRAEN A MÄNNER

206

51

25 22 17 12

MATAARBECHTER

Eis Mataarbechter identifizéiere sech mat eiser Betribsphilosophie. Et si qualifizéiert a moti véiert 
Partner, déi fest an d’Organisatioun agebonne sinn an déi hir Aarbecht kompetent ausféieren. 
D’Zesummenaarbecht an engem multiprofessionellen Team erlaabt eise Mataarbechter sech ën
nereneen auszetauschen, Problemer ze beschwätzen an nei Iddien ze entwéckelen. 

2022 hate mir an der Moyenne 246,07 ETP (Equivalent Temps Plein).

Op den 31. Dezember 2022 hunn 333 Mataarbechter bei der ala geschafft: 267 Fraen a 66 Männer 
an et ware 15 Nationalitéite vertrueden. Vun den 333 Kontrakter waren 155 VollzäitKontrakter an 
178 DeelzäitKontrakter.

Der ala ass et wichteg déi verschidde Schoulen an der Ausbildung ze ënnerstëtzen. Nieft den In
terventioune vun eise Mataarbechter an de Schoule fir Formatiounen a Sensibiliséierung iwwert 
d’Aarbecht mat Mënsche mat enger Demenz, huet d’ala och 70 Stagiairen am Laf vum Joer 2022 
encadréiert.

Des Weideren huet d’ala 4 Jonker am Kader vum Service Volontaire (SNJ) begleet an 13 Persounen 
encadréiert, déi sech an enger „Mesure d’activation” am Kader vum REVIS befannen.

Formatiounsservice
Dëst Joer hunn d’Mataarbechter vun der ala, héichgerechent, un 6.371 Stonne Formatioun deel
geholl. Dat waren am Ganzen 876 Participanten. Dobäi goufen 61 Formatioune vun oder bei ex
terne Prestatairen ofgehalen a 84 Formatioune goufen intern organiséiert. 
 
Fir e puer Formatiounen erauszepicken: 

• All neie Mataarbechter fänkt bei der ala mat der „Einführung neuer Mitarbeiter“ un. Dës For
matioun gouf 2022 dann och 16 Mol ofgehal.

• Ganz beléift ass ëmmer d’Formatioun Validatioun nom Nicole Richard un där 40 Mataarbech
ter deelgeholl hunn. Um Formatiounszyklus vun der Psychogeriatrie (WPG) hunn 139 Leit 
deelgeholl.

 
• Nei war dëst Joer d’Formatioun « Premiers secours en santé mentale ». Mir hunn elo eisen ee

genen internen Instrukter. 39 Mataarbechter hunn sech 2022 zum Secouriste ausbilde gelooss.
 
Extern, fir aner Träger oder Servicer wéi z. B. der Police, hunn eis 2 Formateure vum Service For
mation 41 Formatioune gehal wat am Ganzen 308 Stonne Formatioun bedeiten. 
 
Eis intern an extern Formatioune fannen ëmmer groussen Uklang wéi mir aus deene ville posi
tive Bewäertungen erausliese kënnen. Dofir ass et eis en Uleies eis och an Zukunft weiderze
entwéckelen fir och weiderhin qualitativ héichwäerteg Formatiounen unzebidden.

Sensibiliséierungsaarbecht

INFO-OWENDER, SENIORSFOIREN A GESONDHEETSDEEG

Reegelméisseg organiséiert d'ala an de Gemengen uechtert d'Land InfoOwender wou d'Leit net 
nëmmen alles iwwer d'Krankheet an den Ëmgang mat der Diagnos Demenz gewuer ginn, mee och 
iwwer d'Servicer vun der ala. Dës InfoOwender gi vum Sozial a Koordinatiounsdéngscht vun der 
ala animéiert. Och bei Seniorsfoiren a Gesondheetsdeeg ass d'ala present mat engem Infostand.

14. Mee:   Dag vum 3. Alter Waasserbëlleg
22. September:  Gesond Diddeleng
12. Oktober:   InfoOwend Péiteng
15. Oktober:   Foire Seniors Bartreng 
13. Dezember:  InfoDemenz Hëpperdang

D’Sensibiliséierungsaarbecht zielt zu de Prioritéite vun der ala. Wann och vill Fortschrëtter déi 
lescht 30 Joer gemaach gi sinn, d’Demenz ass leider ëmmer nach en Tabuthema. Dofir ass och 
eent vun den Ziler vun der ala, d’Ëffentlechkeet iwwer d’DemenzThematik opzeklären. Ob 
 InfoOwender, Seniorsfoiren oder Memory Walk, d’ala setzt sech d’ganzt Joer an fir d’Leit ze infor
méieren an ze sensibiliséieren. 

SOZIAL MEDIEN, INTERNET AN ALA-ZEITUNG

D'Sensibiliséierung vun der ala geet och iwwer d'sozial Medien (Facebook, Instagram a Linked
in) an iwwer den InternetSite vun der ala (www.ala.lu) wou d'Leit sech iwwer d'Evenementer, 
d'Aktualitéiten an d'Publikatioune vun der ala kënnen informéieren. Zu de Publikatioune gehéiert 
och d'alaZeitung, déi 4 Mol d'Joer erauskënnt an un d'Membere vun der ala, un ëffentlech Institu
tiounen, Dokteren, Apdikten, etc. verschéckt gëtt.

AUSSTELLUNG AM KADER VUN DE SENSIBILISÉIERUNGSWOCHEN

Vum 25. Abrëll bis den 19. Mee huet am Kader vun de Sensibiliséierungswoche vun der Stad Lëtze
buerg eng Ausstellung am Theater an der Stad stattfonnt. D’Leit konnten sech hei iwwer verschid
den Associatiounen informéieren, déi am Beräich vun de spezifesche Bedierfnesser aktiv sinn. 
D’ala hat niewent Informatiounsmaterial och Biller vum Konschtatelier vun der ala ausgestallt.

MEMORY WALK 

Dëst Joer huet eisen traditionelle Memory Walk op der Place Clairefontaine stattfonnt. D’Leit 
konnte sech op den Infostänn iwwer Alzheimer an déi aner Demenzformen informéieren, eppes 
Klenges iessen, e Patt huelen an e flotte musikalesche Moment beim Concert vum Serge Tonnar & 
Band an der Musek vu Les Brasseurs verbréngen.

D’Thema vum Memory Walk 2022 war „Demenz, verbonne bleiwen”. Inklusioun vu Leit mat De
menz an hire Familljememberen erfuerdert Empathie an Oppenheet a bedeit, flexibel op Hinder
nisser am Alldag ze reagéieren. Et soll ee sech solidaresch weisen, fir dass d’Mënsche mat Demenz 
an hir Familljemembere sech trotz Krankheet als Deel vun der Gesellschaft spieren.

Fir hir Solidaritéit mat de Mënsche mat Demenz ze weisen, konnten d’Leit de Memory Walk mat
goen. Dësen ass 2022 vun der Place Clairefontaine bis bei de Palais gaangen, wou si Informa tiounen 
iwwer d’Residenz vum GrandDuc kruten an iwwer d’Dynastie LëtzebuergNassau.

PRESSEKONFERENZ MEMORY WALK 

Den 19. September huet eng Pressekonferenz am Sall Atrium am Gebai The City by Gingko um 
Lampertsbierg stattfonnt. D'ala an och den InfoZenter Demenz hu wärend dëser Pressekonferenz 
d'Evenementer virgestallt, ënnert anerem de Memory Walk, déi am Kader vum WeltAlzheimerdag 
2022 organiséiert gi sinn.

Qualitéitsdéngscht
Am Kader vum Qualitéitsmanagement fënnt innerhalb vun der ala am Rhythmus vun 2 Joer eng 
Zefriddenheetsëmfro bei de Famille vun eise Clienten, Dagesgäscht a Bewunner statt. 2022 hate 
mir dës Onlinebefroung wärend dem ganze Mount Juni fräigeschalt. Well mir d’Famille mëttlerweil 
all per EMail erreeche kënnen, konnt ganz op eng Pabeierform vun der Ëmfro verzicht ginn. Dëst 
entsprécht dann och dem Nohaltegkeetswäert, deen am Konzept vun der ala verankert ass. 

Vun 273 ugeschriwwene Famillen hunn der 125 un der Befroung deelgeholl a mir kruten, ee fir eis 
ganz wichtege Feedback, a follgenden Themeberäicher: 

• Kommunikatioun a Kontakt, 
• Betreiung a Fleeg, 
• Atmosphär innerhalb vun eise Strukturen, 
• Hauswirtschaft, 
• Transport a Pünktlechkeet, 
• Fleegedauer. 

Ausserdeem krute mir en Abléck an de Famillen hir allgemeng Zefriddenheet a si konnten eis Uree
gungen a Kritik matdeelen. Am grousse Ganze kënne mir soen, dass d’Froen déi mir gestallt hu 
ganz positiv bewäert gi sinn. A mir krute Luef, awer och konstruktiv Kritik, wéi mir eis verbessere 
kënnen. 

Hei fannt Dir verschidde Resultater ...

01

42

75

7

D'MATAARBECHTER GI JIDDERZÄIT RESPEKTVOLL 
MAM MËNSCH MAT DEMENZ ËM.

Stëmmen ech iwwerhaapt net zou

Stëmmen ech éischter zou

Stëmmen ech zou

Stëmmen ech vollkommen zou

Keng Angaben

3

118

4

GÉIFT DIR D'DÉNGSCHTER VUN DER ALA 
WEIDEREMPFEELEN?

Nee

Jo

Keng Angaben

13

110

2

HUTT DIR D'GEFILL, DASS ÄRE FAMILLJEMEMBER SECH 
INNERHALB VUN DER ALA WUEL FILLT? 

Nee

Jo

Keng Angaben

Ethikkommitee

v.l.n.r. Mme Christine DahmMathonet, Mme Jael Tavares, Mme Carol Streff, Mme Alexandra Von Habsburg
Feelen op der Foto: Här Jean Georges, Mme Gisèle Hübsch, Mme Félicie Kirsch, Mme Cerasela Laptes, Mme Martine Lucas, Här 
Christian Nosbüsch, Mme Marisa Peixoto, Mme Nicole Weis, Mme Bärbel Merten

Sechs Reuniounen iwwer Zoom hunn et erlaabt dem Ethikkommitee trotz unhalender Pandemie 
zesummen op enger Rei Themen ze schaffen. Eent vun den Haapttheme waren d'fräiheetsentzéiend 
Moossnamen.

Aner Aktivitéiten an Theme vum Ethikkommitee:

• Zourechnungsfäegkeete vu Mënsche mat Demenz
• Bedeelegung un der Formatioun „Ethics in Dementia Care Course”
• Interview mam Journal zum Thema „Ein ethischer Kompass für Pflegeheime” 
• Diskussioun iwwert de Gesetzesprojet D7524 „über die Qualität von Dienstleistungen für älte

re Menschen” wou et ëm d’Obligatioun vun engem Ethikkommitee geet an de Servicer an den 
Heemer fir eeler Persounen

• Demissioun a Recrutement vun neie Memberen
• Wéi eng intern Basisformatioun fir den Ethikkommitee?
• Ethikkommitee an anere Strukturen zu Lëtzebuerg

Ufroen: Am Joer 2022 huet den Ethikkommitee keng Ufro vu bausse kritt. En huet sech awer iw
wer aktuell Gesetzesprojeten ausgetosch (mesures de protection futures, Tutellesgesetz, Qualit
éit vun den Déngschtleeschtunge fir eeler Mënschen ...). 

Highlights 
2022

25. Abrëll  Ausstellung Konschtatelier am Kader vun de 
Sensibiliséierungswoche vun der Stad Lëtzebuerg

15. Juni  Generalversammlung vun der ala

26. Juli  Kollaboratiounskonventioun 
tëschent der ala an dem CHdN

15. Juni  Verwaltungsrot on Tour

8. August  En eegenen Airtramp fir d’Wunn 
a Fleegeheem zu Ierpeldeng

8. Juli  Personalfeier

20. Dezember  Chrëschtfeier an der Administratioun 31. Dezember  E Merci fir d'Donateure vum Directoire 

26. September  Kollaboratiounskonventioun 
mat ZithaSenior

19. September  Pressekonferenz am Kader 
vum WeltAlzheimerdag

21. September  Visitt vum Chantier zu Ierpeldeng 
vun der Commission de surveillance 

10. Oktober  Woch vun der mentaler Gesondheet



FOYER BONNEVOIE

145, route de Thionville
L2611 Bouneweg

Tel. 26 007300

FOYER 
DOMINIQUE MARTH

45, rue Nicolas Hein
L1721 Dummeldeng

Tel. 26 007340

FOYER ESPÉRANCE

51, rue Zénon Bernard
L4031 EschUelzecht

Tel. 26 007380

FOYER GËNZEGOLD

1, Daehlerbaach
L9644 Dol

Tel. 26 007320

FOYER 
MINETTSHEEM

6, rue de la Fontaine
L3726 Rëmeleng

Tel. 26 007400

FOYER 
VILLA REEBOU

104, rue de l'Hôpital
L3488 Diddeleng

Tel. 26 007360

WUNN A FLEEGEHEEM 
„BEIM GOLDKNAPP”

8, Gruefwee
L9147 Ierpeldeng/Sauer

Tel. 26 007500

STRUKTURE VUN DER ALA

T. 26 007-1 | www.alzheimer.lu | info@alzheimer.lu

ala plus
HËLLEFS A FLEEGE
DÉNGSCHT DOHEEM

145, route de Thionville
L2611 Bouneweg

Tel. 26 0071

• Sozial a Koordinatiounsdéngscht
• Psychologeschen Déngscht
• Therapeuteschen Déngscht 
• Ethikkommitee
• Berodungsdéngscht fir d’Upassung vum Wunnraum
• Weiderbildung fir Professioneller a Familljememberen 
• Helpline (24/24): 26 432 432
• Selbsthëllefgruppen

SERVICER


